
E picìn



Sòta al quèrti dó vicét,
i sni steva tôt dó strét…
e Pirin d’ormai utent an
e fasiva un pò e capan:
“ Oh s’èt fat e mi Pirin,
sa giresti d’un picin ?”
“ Mo sa dit la mi Marieta, t’vrés ancor bat la zampeta ?
“ Dai só prova , só dam reta,
e t’vidré che andend pién
qualche cosa armidiarém…”
E i dó senza avè freta,
sia Pirin che la Marieta,
i s’è mès a sfurgatè,
nu savénd da dó cmanzè:
“ Di mo iquè, mè an trov gnint…”
a sla sgregna tra i dó dint,
la Marieta, e pó ancora:
“ Am sò stófa l’è bel n’ora,
che a zirch a d’armidiét:
ma di só, ma té sa fèt ?”
Ma Pirin sla testa indrì
l’éva ormai taché a durmì…

